
Ang aming layon: Ang
pagtanggol ng kaligtasan,

karapatan,
at uri ng pangangalaga ng

mga mamimili.

Ang AASA ay nagbibigay ng
lisensiya at sinusubaybayan ang mga
pasilidad at serbisyo ng
pangmatagalang-panahong
pangangalaga upang matiyak na
naaabot nila ang aming mataas na
pamantayan. Sinasanay namin ang
mga kawani at mga kontratista at
nagpapatakbo kami ng mga
pagsisiyasat ng mga nakaraang
kriminal na kahatulan sa mga tauhan
at mga tagabigay ng serbisyo.
Sinisiyasat namin ang mga sumbong
at ang mga ulat ng nasabing abuso.



Kung kayo ay mayroong pagkabalisa
tungkol sa pangangalaga o serbisyo
sa isang pasilidad ng
pangangalagang narses, tahanang
pampamilya ng mga matatanda, o
bahay pangasera, tumawag sa
walang bayad na 1-800-562-6078.
Lahat ng mga sumbong ay lihim, at
ang AASA o iba pang ahensiya ay
sisiyasatin ang lahat ng mga
sumbong.

Kung kayo ay mayroong pagkabalisa
tungkol sa posibleng abuso o
pagpapabaya ng sinumang
naninirahan sa tahanan, tawagan ang
inyong lokal na Opisina ng Serbisyo
sa Tahanan at Komunidad ng AASA.
Maaari ninyong matagpuan ang
numero sa libro ng telepono sa ilalim
ng Serbisyo sa Tahanan at
Komunidad ng Estado ng Washing-
ton, o tumawag sa 1-800-422-3263
para makuha ang inyong lokal na
numero.



Ang Administrasyon ng mga Serbisyo para sa Pagtanda at
Mga Matatanda ay nagbibigay ng malawak na kasaklawan ng mga
serbisyo. Kami ay tumutulong sa mga matatanda na nangangailangan ng
tulong sa personal na pangangalaga o mga problema na ugnay sa
kalusugan. Sinusubaybayan rin namin ang pangangalaga at mga serbisyo
upang matiyak ang kanilang uri.

Lubusang Pagtatasa
Kadalasan na ang unang pakikiharap ay sa panlipunang manggagawa o
nars na personal na bumibisita upang tasahin ang inyong mga
pangangailangan, mga kagustuhan, at mga matutunguhan. Ang mga
kawani ay tutulungan kayong tuklasin ang mga serbisyo na tutulong sa
inyo sa pinaka-independiyenteng kaayusan sa pamumuhay. Sa
pamamagitan nitong impormasyong ito, makakapili kayo ng plano ng
mga serbisyo na inyong maaaring matanggap.

Ang mga kawani mula sa inyong lokal na Serbisyo sa Tahanan at
Komunidad ng AASA o ng Pampook na Ahensiya sa Pagtanda ay
susubaybayan upang matiyak na ang mga serbisyo ay mabisa at patuloy
na nasasagot ang inyong mga pangangailangan.

Mga Serbisyo sa Tahanan
Maraming mga serbisyo na makakatulong sa inyo na manatili sa inyong
sariling tahanan.

Ang mga serbisyo ay makakatulong sa inyong makamtan ang inyong
mga pangangailangan sa pamamagitan ng:

� Mga gawain ng pang-araw-araw na pamumuhay (personal na
kalinisan, pagpunta sa kubeta, pagligo, pagbihis, pagluto at pagkain)

� Pagpapanatili ng inyong bahay (pamimili ng mga pangangailangan,
paglaba, at paglinis ng bahay), at

� Mga ilang serbisyong medikal (pangangalaga sa kalusugan sa
tahanan, pangangalaga para sa mga may taning sa buhay na maysakit,

tulong sa mga gamot, at pagbiyahe sa mga medikal na tipanan).

Pagrerekomenda sa Ibang mga Serbisyo
Pangkomunidad
Ang pamamahingang pangangalaga ay nagbibigay ng sandaling ginhawa
para sa mga pamilya o iba pang walang bayad ng tagapangalaga ng mga
matatandang may mga kapansanan. Mga serbisyo tulad ng mga sentro
para sa mga matatanda, mga pagkaing sama-sama o ihinahatid sa
tahanan, at mga legal na serbisyo ay makukuha ng mga taong may edad
na 60 o mahigit. Mga pang-araw na tagapangalaga sa kalusugang ng mga
matatanda, transportasyon, kalusugan sa tahanan, pangangalaga ng mga
nalalapit sa kamatayan, at mga kasapian ng mga tulungan ay makukuha
sa karamihan ng mga komunidad.



Mga Serbisyo Pamahayan
Ang AASA ay naglilisensiya at sinusubaybayan ang mga pamahayang
pasilidad ng mga komunidad na nagbibigay ng mga pisikal, medikal, at
panlipunang serbisyo.

Mga Tahanang Pampamilya ng Matatanda
Ito ay mga tahanang lisensiyado na mangalaga mula sa dalawa hanggang
anim na mga residente. Nagbibigay sila ng kuwarto, pagkain, paglaba,
kinakailangang pangangasiwa, pagtulong sa mga gawain ng pang-araw-
araw na pamumuhay, at personal na pangangalagang mga gawain. Mga
karagdagang serbisyo ay iba’t-iba.

Mga Bahay Pangasera
Itong mga pasilidad na ito ay nagbibigay ng kuwarto, pagkain, labada, at
kaunting superbisyon. Depende sa kontrata sa estado, mayroong iba pang
mga serbisyo.

Ang mga Bahay Pangasera na nangongontrata sa AASA na magbigay ng
mga serbisyo sa Tulong sa Pamumuhay ay nagbibigay ng mga pribadong
apartment. Nagbibigay sila ng tulong sa mga gawain ng pang-araw-araw
na pamumuhay, tulong sa gamot, limitadong superbisyon, mga
pinamamahalaang aktibidad, at mga limitadong serbisyo ng
pangangalagang narses.

Ang mga Bahay Pangasera na nangongontrata sa AASA na magbigay ng
mga serbisyo na Pinalawak na Pamahayang Pangangalaga sa Matatanda
ay maaaring magbigay ng limitadong pangangalagang narses. Hindi
hihigit sa dalawang tao ang magsasama sa isang kuwarto.

Mga Pasilidad ng Pangangalagang Narses
Ang mga pasilidad ng pangangalagang narses ay nagbibigay ng 24-oras
na pangangalaga ng mga nars, personal na pangangalaga, therapy,
pinangangasiwaang pagkain, mga pinamamahalaang aktibidad,
panlipunang serbisyo, kuwarto, kasera, at panlabang mga serbisyo.

Kung minsan, ang isang tao ay pumapasok sa isang pasilidad ng
pangangalagang narses para sa maikling-panahon na rehabilitasyon o ang
kanilang kalusugan ay umunlad at hindi na nila kailangan ng
pangangalaga mula sa isang pasilidad ng pangangalagang narses. Ang
Tagapamahala ng Kaso ng Pasilidad sa Pangangalagang Narses ay
nagbibigay ng pangmalagiang pakikipag-alam sa residenteng ito upang
maitaguyod ang isang nasa panahong pagbalik sa tahanan o sa iba pang
lugar ng pangangalaga na mayroon ng mga kinakailangang serbisyo.



Ang mga pinagmumulan ng bayad para sa mga serbisyo
ay nag-iiba at maaaring isama ang pribadong
pagpopondo, pribadong siguro, Medicare, Medicaid, o
mga pondo ng Administrasyon ng mga Beterano.

Medicaid
Kung nangangailangan kayo ng tulong sa pagbayad ng mga serbisyo,
tawagan ang inyong lokal na opisina ng Serbisyo sa Tahanan at
Komunidad. Ang mga kawani ay makakatulong sa inyo sa paghiling ng
Medicaid.

Ang pagbawi ng mga pondo ng Medicaid mula sa
inyong Ari-arian
Ayon sa batas, ang estado ay kailangang mabawi ang ilang tanging
kabayaran na benepisyo ng pangmatagalang pangangalaga, at mga
serbisyo ng ospital at serbisyo ng gamot na may reseta, mula sa
mga ari-arian ng mga nakatanggap ng serbisyo pagkatapos ng
kanilang kamatayan. Ang Estado ng Washington ay babawiin ang
mga pondo mula sa

� Mga ari-arian ng mga tumanggap ng serbisyo na may-edad 55
o mahigit para sa mga sumusunod na serbisyo ng
pangmatagalang pangangalaga: serbisyo ng mga tahanan ng
pangangalagang narses, serbisyong personal na pangangalaga
ng Medicaid, pangangalaga na pang-araw na kalusugan o
pribadong nars para sa matatanda, o COPES.

� Ang mga ari-arian ng mga tao na tumatanggap ng anumang
mga serbisyo na pinondohan ng estado (Tulad ng serbisyo sa
mga gawain, tahanang pampamilya ng mga matatanda, o
pamahayang pangangalaga sa mga matatanda). Ito ay sinisingil

ng walang kosiderasyon sa edad ng tumanggap ng serbisyo.

Ang estado ay babawiin rin ang mga gastos sa pangangalaga sa
ospital na pinondohan ng estado at mga may resetang gamot para
sa mga taong tumatanggap ng pangmatagalang serbisyo sa
kalusugan.

Ang estado ay hindi magsisimula ng mga hakbang sa pagbawi
habang buhay ang natitirang asawa, o habang ang isang natitirang
anak ay nasa ilalim ng 21 taon o bulag o may kapansanan.

Para iba pang impormasyon, kumonsulta sa isang abugado na may
karanasan sa Medicaid, o Magkakatugmang Legal na Edukasyon,
Payo at Sangguni nang walang bayad sa 1-888-201-1014.



Patakaran ng Departamento ng Serbisyo Panlipunan at Kalusugan na ang mga tao
ay hindi itatangi dahilan sa lahi, kulay, pinagmulang nasyon, pananampalataya,
relihiyon, kasarian, o kapansanan.

Para iba pang impormasyon
Upang magtanong tungkol sa iba pang mga serbisyo sa libritong ito,
pakitawagan ang inyong lokal na opisina ng Serbisyo sa Tahanan at
Komunidad (numero ng telepono sa kahon sa ibaba).

Kung kayo ay walang numero, inyong matatawagan ang Aging ang Adult
Services HelpLine; ang numero ay

1-800-422-3263 o TDD 1-800-737-7931

Ibibigay namin sa inyo ang numero ng inyong lokal na opisina.

Iba pang makukunan ng impormasyon tungkol sa mga serbisyo ay ang
Senior Information and Assistance. Maaari ninyong makita ang lokal na
numero sa Yellow Pages sa ilalim ng ’Senior Citizens’.



DSHS 22-916(X) TA (Rev. 9/00)

Administrasyon ng mga
Serbisyo para sa Pagtanda at
Mga Matatanda (AASA)

Ang AASA ay mayroong isang video na magpapaliwanag ng mga
serbisyo na nasa libritong ito. Tanungin ang inyong panlipunang
manggagawa o tagapamahala ng kaso para sa isang libreng kopya
ng Mga Opsiyon: Kayo ay Mayroong Mapagpipilian, o
tumawag sa
1-800-422-3263.

Upang umorder ng marami pang kopya nitong libritong ito,
magpadala ng isang nakasulat na kahilingan sa DSHS Warehouse
na kasama ang pangalan ng librito, numero ng lathala (DSHS 22-
916 [x]), at kung ilan ang inyong hangad. Walang bayad ang mga
librito. Maaari kayong magpadala ng kahilingan sa DSHS
Warehouse sa koreo (P.O. Box 45816, Olympia, WA 98504-5816);
FAX (360/664-0597) o e-mail (DSHSFPW@dshs.wa.gov).

Itong librito ay makukuha sa ibang wika. Bisitahin ang AASA web
site sa www.aasa.dshs.wa.gov. Makakakuha kayo ng maraming
impormasyon sa site na ito, kabilang ang ibang mga babasahin,
ibang matutunguhan sa inyong komunidad, at isang pagpupulong
ng mga tagapangalaga. Itong website ay malimit ng binabago, kaya
siguruhing bisitahin ito ng malimit.

Kung hangad ninyo ng iba pang kopya nitong dokumentong ito sa
mapagpipiliang anyo – malaking limbag, Braille, cassette tape, o
disk ng kompyuter – pakitawagan si Christine Parke, P. O. Box
45600, Olympia, WA 98504-5600. 1-800-422-3263,
TTY 1-800-737-7931


